
























 

5.5   -  Tredje spørsmål 

            HMS og drift av bruddet 

         -   Mellom etappe 1 og 2 vil vi gå opp til kote 80 og drive mot aust og skyte ned  

             pallhøgder som beskrevet i vedlagt kart. 

             Vi vil då beholde tilstrekkelig med masse til en har sikra området. 

             For at sikringa skal være god nok, må en være grundig  med renskinga/pigginga 

             av laust fjell. 

         -   Vil renske ned heile øverste pall til kote 65 og deretter skyte ut for neste pall. 

         -   Massa som blir utskoten vil kome ned på kote 35 der vi har opparbeida området 

             til transport av masse med lastebil/hjullastar. 

        -    Sikring av området vil skje på same måte som før med at området er innegjerda 

             og avlåst med port. 

         -   For kvar skyting og arbeid relatert til det, gjer vi kontinuerlig risikovurdering. 

             Benytter system utarbeidd av Internsikring AS 

 

5.5        Etterbruk av området 

              Grunneigar har ingen planar for etterbruk av området 

              Området ligg nær Rv15  med tilkomst kun via låst port 

              Dei andre retningane ut frå bruddet, har ingen nærhet til vei eller bebyggelse. 

              Heller ikkje til turområde. 

              Slik grunneigar og eg ser det, kan dette området ikkje nyttast til anna formål 

              enn i dag. 

 

5.7         Økonomisk garanti 

               Underteikna meiner fortsatt at slik garanti ikkje skal være behov for. 

FØRESEGNER 

DETALJREGULERINGSPLAN FOR LUND MASSEUTTAK 

Føresegner dagsett: 18.05.2015/ revidert 11.09.2015  

Plankart dagsett: 16.03.2015 

 

1. GENERELT 

Desse føresegnene gjeld for området innanfor plangrensa på plankartet. 
Utbygging av området skal skje i samsvar med plankartet og føresegner. 

Føresegnene kjem i tillegg til det som vert bestemt i plan- og bygningslova 
med forskrifter, samt vedtekter til plan- og bygningslova vedtekne av Eid 
kommune.  

Etter at plankartet med desse føresegner er vedtekne, er det i planområdet 
ikkje tillate å inngå privatrettslege avtalar i strid med 
reguleringsføresegnene. 

 

2. REGULERINGSFØREMÅL 

Bygningar og anlegg (pbl § 12.5 nr.1 ) 

Steinbrot og masseuttak, BSM1 

Samferdselsanlegg og teknisk infrastruktur (pbl §12.5 nr.2) 

Veg, SV1 

Grøntstruktur (pbl §12.5 nr.3) 

Grønstruktur, G1-2 

Omsynssoner (pbl §12.6) 

Ras- og skredfare, H310_1 

Frisiktsone, H140 

 

3. FELLES FØRESEGNER 

3.1. Automatisk freda kulturminner 

Om det i samband med gravearbeida vert gjort funn av gjenstandar eller 
konstruksjonar, pliktar ein å stoppe arbeidet snarast og underrette 
kulturavdelinga i fylket for avklaring, jf. kulturminnelova §8 andre ledd.  

 

4. REKKEFØLGJEKRAV  

4.1. Sikringstiltak 

Før det vert starta uttak på nye areal i planområdet, skal sikringsgjerde i 
samsvar med plankart etablerast. 
 

4.2. Avkøyrsle 

Før det vert starta uttak på nye areal i planområdet, skal eksisterande 
avkøyrsle utbetrast i samsvar med gjeldande vegnormalar i handbok 
N100, jf. plankartet. 
 

4.3. Frisiktsone 

Før det vert starta uttak på nye areal i planområdet, skal frisiktsone 
etablerast og ryddast i samsvar med plankart og føresegner. 
 
 

5. BYGNINGAR OG ANLEGG 

5.1. Steinbrot og masseuttak, BSM1 

a) I området for steinbrot og masseuttak er uttak, knusing, transport 
og lagring av stein tillate. Yttergrensa for steinbrotet skal følgje 
føremålsgrensa og avrundast/tilpassast mot eksisterande terreng. 
Uttaket skal utførast i samsvar med godkjend driftsplan og 
konsesjon.  

b) Uttaket kan skje ned til kote + 35 i samsvar med driftsplan. 
c) I området kan det byggjast mellombelse vegar, som del av 

anleggsverksemda. 

d) Området skal utvinnast på ein slik måte at det vert danna 
terrassar (pallar) med skjeringshøgder på maks. 15 meter og 
hyllebredde på minimum 5 meter. 

e) Ny vegetasjon av stadeigne artar skal etablerast i overgangssoner 
og på pallar etter kvart. Toppdekket bør vere min. 20-30 cm av 
naturleg grus og jord for at planterøtene skal kunne feste seg og 
ha høve til å ta opp vatn og næring.  

f) Støy og anna ureining frå verksemda skal til ei kvar tid ligge 
innanfor rammene i kap. 30 i Forurensningsforskriften. 

g) Sprengingsarbeid skal berre skje i tidsrommet mandag til fredag 
kl. 0700-1600, jf. Forureiningsforskrifta kap. 30. Naboar nærare 
enn 200 meter frå sprengingsstad skal vere varsla om når 
sprenging skal finne stad, jf. Forureiningsforskrifta kap. 30 

h) Ved avslutting av massetaket skal området setjast i stand i 
samsvar med avslutningsplanen som fylgjer av godkjend 
driftsplan.  

i) Ved avslutning av masseuttaket kan området nyttast til 
næringsformål. Det skal utarbeidast ny reguleringsplan for 
området før det kan takast i bruk til næringsaktivitet.  

j) Parkering i samband med aktivitet i steinbrotet skal skje innanfor 
føremål BSM1.  

k) Det skal etablerast sikringsgjerde innanfor BSM1, i samsvar med 
plankartet.  

l) Knuseverk kan berre etablerast i austleg del av området og skal 
ligge minimum 350 meter frå næraste bustad.  

m) Overflatevatn skal handterast av tiltakshavar innanfor eiga tomt.  
n) Det er forbod mot utelagring av maskiner og utstyr som ikkje vert 

nytta til drift av brotet.  
 

6. SAMFERDELSANLEGG OG TEKNISK 
INFRASTRUKTUR  

6.1. Veg, SV1 

Arealet SV1 er avsett til avkøyrsel for BSM1.  

 

 

 

7. GRØNTSTRUKTUR 

7.1. Grønstruktur, G1-2 

G1-2 er eit grøntareal som skal vere planta vekster med stadeigne artar. 
Med unntak av areal innanfor frisiktsona H140 (jf. føresegn 8.1), skal det 
plantast vekster som vert minimum 2 meter i høgd, for å redusere 
fjernverknad frå steinbrotet i BSM1.  

Avsetningsmassar kan plasserast i G2. 

Områda skal ha tilgjenge for ålmenta og skal ikkje gjerast inn. 

 

8. OMSYNSSONE 

8.1. Frisiktsone, H140 

I området mellom frisiktline og køyreveg (frisiktsona) skal det vere fri sikt i 
ei høgd på 0,5 meter over nivået til dei tilstøytande vegane. Vegetasjon 
kan ryddast, tre hoggast og fjell sprengast for å halde frisiktsona 
oversiktleg. Høgstamma tre, trafikkskilt og lysmaster kan plasserast i 
frisiktsona, dersom dei ikkje hindrar fri sikt. 
Parkeringsplassar kan ikkje etablerast i frisiktsonene.  
 

8.2. Ras- og skredfare, H310_1 

Heile planområdet er omfatta av faresone for skred (H310) og det er ikkje 
høve til å etablere tiltak som er omfatta av konkrete tryggleikskrav.   

 

 

 

 

 

 

 


